“ХҮНСНИЙ ХАНГАМЖ, АЮУЛГҮЙ БАЙДЛЫН ТАЛААР АВАХ ЗАРИМ АРГА ХЭМЖЭЭНИЙ ТУХАЙ” УЛСЫН ИХ ХУРЛЫН ТОГТООЛЫН ТӨСЛИЙН  
ЗАРДЛЫН ТООЦООНЫ ТАЙЛАН
Удиртгал

Хууль тогтоомжийн тухай хуулийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу “Хүнсний хангамж, аюулгүй байдлын талаар авах зарим арга хэмжээний тухай” Улсын Их Хурлын тогтоолын төсөл батлагдсанаар үйл ажиллагаанд үүсэх зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын дагуу урьдчилсан байдлаар тооцлоо.

Тогтоолын төсөл батлагдан хэрэгжиж эхэлснээр төрийн байгууллага, хуулийн этгээд болон хувь хүнд хэр хэмжээний зардал үүсэх магадлалыг урьдчилан гаргах зорилготой. Тогтоолын төслийн зохицуулалтууд нь хуулийн этгээд болон иргэнд шинээр зардал үүсэхгүй болно. 

Зардал тооцсон субъект:
“Хүнсний хангамж, аюулгүй байдлын талаар авах зарим арга хэмжээний тухай” Улсын Их Хурлын тогтоолын төслийн Хоёр. “Хүнсний хангамж, аюулгүй байдал” үндэсний хөдөлгөөнийг өрнүүлэх хүрээнд:
2.1.1 Хүнсний хангамжийг нэмэгдүүлэхэд шаардлагатай хөрөнгө оруулалтыг үе шаттайгаар шийдвэрлэх, ялангуяа 2022 онд нэн шаардлагатай байгаа 500.0 тэрбум төгрөгийн санхүүжилтийн асуудлыг шийдвэрлэх;
2.1.5. Хүнс, хөдөө аж ахуй, хөнгөн үйлдвэрлэлийн сургалтын тогтолцоо, чанарыг сайжруулах, энэ чиглэлээр суралцагчид сургалтын төлбөрийн дэмжлэг үзүүлэх, мэргэшсэн ажилчдын ур чадварыг дээшлүүлэх, мэргэжлийн боловсон хүчнийг тогтвор суурьшилтай ажиллах нөхцлийг бүрдүүлэх, шаардлагатай хөрөнгө, санхүүгийн эх үүсвэрийг улсын болон орон нутгийн төсөвт тусгах;


2.2.3. “Монгол Улсад газар тариалан эрхлэх систем” технологийн баримт бичгийг мөрдлөг болгож, хөрсний доройтлыг бууруулах, үржил шимийг хамгаалах, сайжруулах, зохистой ээлжлэн тариалалт бүхий дэвшилтэт технологи нэвтрүүлэх, түүнд нийцсэн техник, технологийн шинэчлэл хийх, эргэлтийн талбайг 1.1 сая га хүртэл нэмэгдүүлэх, тэжээлийн тариалалтыг нэмэгдүүлж үйлдвэрлэлийг 1.9 сая тонн-д хүргэхэд зохион байгуулалт болон санхүүгийн дэмжлэг үзүүлэх; 


2.2.7. Стандартын шаардлага хангасан үр тарианы үтрэм, элеваторын багтаамжийг 20.0 мянган тонноор нэмэгдүүлэх, төмс, хүнсний ногоог хадгалах механикжсан агуулах, зоорийн багтаамжийг 50.0 мянган тонноор нэмэгдүүлэх, бүсчлэн барих;


2.2.8. Цаг агаарын нөлөөлөлд бага өртөх, байгаль экологид ээлтэй, усыг зөв зохистой ашиглах усалгааны дэвшилтэт технологи нэвтрүүлэх, 5.0 мянган га талбайг усалгаатай тариалангийн эргэлтэд нэмэх, услалтын системийг шинээр барих, сэргээн засварлах, шинэчлэхэд шаардлагатай санхүүгийн эх үүсвэрийг бий болгох, дэмжлэг үзүүлэх;


 2.2.9. Үйлдвэр, фермер, нөхөрлөл, хоршоо, аж ахуйн үйл ажиллагааг дэмжсэн кластерийг бий болгоход чиглэгдсэн хөдөө аж ахуйн агро парк байгуулах;


2.2.10. “Тэрбум мод” үндэсний хөдөлгөөнийг хэрэгжүүлэх бодлого, үйл ажиллагааны хүрээнд аймгийн төвд 30.0 га, сумын төвд 10.0 га агро-ойн аж ахуй тус тус байгуулах, жимс жимсгэний суулгац үржүүлгийн төв болон жимс, жимсгэний цэцэрлэгийн аж ахуйг хөгжүүлэх, тариалангийн талбайг хашаажуулж, 21 мянга км-т ойн зурвас байгуулах. 

2.3.3. Хот суурин газрын ойролцоо, газар тариалангийн бүс нутагт эрчимжсэн мал аж ахуйг хөгжүүлэх, өндөр ашиг шимтэй махны 50.0 мянган толгой, сүүний үүлдрийн 500 мянган толгой үхрийн аж ахуй бий болгох, махны болон нарийн ноост хонины үржлийн цөм сүргийн аж ахуйг бий болгох, шилмэл үүлдрийн эцэг малын үр хөврөлийг гадаадаас нэгдсэн бодлогоор захиалгаар авах, үржил селекцийг зохиомол аргаар суулгах мэргэшсэн хүнийг бодлогоор бэлтгэх, малын удмын санг хамгаалах, мал үржлийн ажлыг эрчимжүүлэх сумын мал зүйчийн нэгжийг бий болгох, холбогдох санхүүжилтийг төсөвт тусгах; 


2.3.4. 150 мянган толгой гахай, 1500 мэгжтэй гахайн аж ахуй, 1.5 сая өндөглөгч, 2.0 сая толгой махны чиглэлийн тахиатай болтол тахианы аж ахуйг өргөтгөх, шинээр байгуулах, сүүний үйлдвэрүүдтэйгээ уялдуулан үхрийн фермерийн аж ахуйг 170 мянган тоо толгой хүртэлх саалийн үнээтэй болгох, өсвөр хонь, үхэр бордох загвар аж ахуй 10-аас доошгүйг шинээр байгуулах аж ахуйн нэгжид урт хугацаатай хөрөнгө оруулалт, санхүүгийн дэмжлэг үзүүлэх;


2.3.5. Мал, амьтны гоц халдварт өвчинтэй тэмцэх цогц арга хэмжээг шуурхай авч хэрэгжүүлэх, мал эмнэлгийн үйлчилгээний нэгжийн үйл ажиллагааг бэхжүүлэх, вакцины хүйтэн хэлхээний сүлжээг бий болгох, оношилгооны лабораторийг чадавхжуулах, шаардагдах санхүүжилтийг улсын болон орон нутгийн төсөвт тусгах.


2.4.2. Хоногт 10.0 тонн үйлдвэрлэх хүчин чадалтай хүүхдийн хоол үйлдвэрлэл, хоногт 5.0 тонн үйлдвэрлэх хүчин чадалтай сүү, ногоо, жимс, жимсгэнийн хүүхдийн тэжээлийн үйлдвэрийг байгуулах, үндсэн түүхий эдийг дотоодоосоо бэлтгэн нийлүүлж буй аж ахуйн нэгжийг татвар, урамшууллын бодлогоор дэмжих;


2.4.3. Цэцэрлэгийн хүүхдийн хоолны зардлын зарим хэсгийг эцэг эхчүүд хариуцах зохицуулалтыг бий болгох, цэцэрлэгийн хүүхдийн хоол болон ерөнхий боловсролын сургуулийн үдийн хоолны нэг хүүхдэд ногдох хоолны зардлыг шимт байдал, инфляцийн түвшинтэй уялдуулан өртөгт суурилснаар тухай бүр шинэчлэн тооцож, холбогдох санхүүжилтийг улсын болон орон нутгийн төсөвт тусгах;

2.4.4. Хүнсний алдагдал, хаягдалгүй дэвшилтэт технологийг үйлдвэрлэлдээ нэвтрүүлэх, хоногт 20.0 мянган тонн хуурай сүү боловсруулах, хоногт 15.0 тонн хүнсний давс боловсруулах, 50.0 тонн хүнсний тосны боловсруулах, жилд 24.0 мянган тонн төмс боловсруулах хүчин чадалтай цардуул, элсэн чихрийн үйлдвэрийг шинээр байгуулах аж ахуйн нэгжид санхүүгийн дэмжлэг үзүүлэх тогтолцоог бүрдүүлэх;



2.4.6. Хүнсний боловсруулах үйлдвэрийн хүчин чадлыг бүрэн ашиглах, тоног төхөөрөмжийн шинэчлэл хийх замаар бүтээгдэхүүний амт чанар, сав баглаа боодлыг сайжруулах, нэр төрлийг нэмэгдүүлэн экспортын зориулалтын брэндийг хөгжүүлэх, хатаах, хөлдөөх, нөөшлөх бага, дунд оврын тоног төхөөрөмжийн нийлүүлэлтийг дэмжих, түүхий эд нөөцлөх агуулах, сав, талбайн багтаамжийг нэмэгдүүлэх, үйлдвэрийн үйл ажиллагааг нь тогтвортой явуулахад эргэлтийн хөрөнгөөр дэмжих талаарх зохицуулалтыг тусгасан байна.
Энэ зохицуулалтын дагуу Улсын төсөвт тусгагдах шаардлага гарч ирэхтэй холбогдуулан төсөвт нөлөөлөл үзүүлэх зардлыг тооцов.

Тогтоолын төслийг хэрэгжүүлэхтэй холбоотой зардлыг тооцохдоо дараах нийтлэг зарчмыг баримталсан. Үүнд:

· өнөөдрийн хүчин төгөлдөр мөрдөж буй хууль, тогтоомжид тусгаагүй байсан тогтоолын төсөлд шинээр орсон зардлыг тооцох;  

· үнэн бодит тоо мэдээлэлд тулгуурлах;

· тогтоолын төслийг 2022 оноос хэрэгжинэ гэж үзэн  зардлыг тооцох;
Хуулийн этгээдийн зардал.
“Хүнсний хангамж, аюулгүй байдал үндэсний хөдөлгөөнийг дэмжих тухай” тогтоолын төсөл батлагдсанаар хуулийн этгээдэд санхүүгийн нөлөөлөл үүсэхгүй.
Иргэний үүсэх зардал.
“Хүнсний хангамж, аюулгүй байдал үндэсний хөдөлгөөнийг дэмжих тухай” тогтоолын төсөл батлагдсанаар иргэнд санхүүгийн нөлөөлөл үүсэхгүй.

Улсын төсөвт үүсэх зардлын тооцоо
“Хүнсний хангамж, аюулгүй байдлын талаар авах зарим арга хэмжээний тухай” Улсын Их Хурлын тогтоолын төслийн 2.1.1 Хүнсний хангамжийг нэмэгдүүлэхэд шаардлагатай хөрөнгө оруулалтыг үе шаттайгаар шийдвэрлэх, ялангуяа 2022 онд нэн шаардлагатай байгаа 500.0 тэрбум төгрөгийн санхүүжилтийн асуудлыг шийдвэрлэх заалтыг хэрэгжүүлэхтэй холбогдон гарах шууд зардал болон бусад зардлыг Засгийн газрын 2016 оны “Аргачлал батлах тухай” 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ын дагуу тооцлоо. 
“Хүнсний хангамж, аюулгүй байдал үндэсний хөдөлгөөнийг дэмжих тухай” Улсын Их Хурлын тогтоолын төсөл батлагдсанаар төрд тодорхой хэмжээний зардал нэмэгдэнэ гэж үзэн зөвхөн төрд үүсэх зардлын тооцлоо. Үүнд: 
1. 500.0 тэрбум төгрөгийн санхүүжилтийн асуудлыг шийдвэрлэх заалтыг хэрэгжүүлэхтэй холбогдон гарах шууд зардал
2. Тогтоолын бусад заалттай уялдан төсвөөс гарах зардал

1-т тусгасан зардлын тооцоо.
	Гарах зардлын тооцоо
	Тэрбум.төгрөг

	Төмс, хүнсний ногооны агуулах
	128.0

	Хүлэмж /ӨВӨЛ/
	192.0

	Хуурай сүүний үйлдвэр байгуулах
	45.0

	Сүү, сүүн бүтээгдэхүүний үйлдвэр байгуулах
	60.0

	Хүүхдийн хоол, тэжээлийн үйлдвэр байгуулах
	10.0

	150 мянган толгой гахай, 1500 мэгжтэй гахайн аж ахуй, 1.5 сая өндөглөгч, 2.0 сая толгой махны чиглэлийн тахиатай болтол тахианы аж ахуйг өргөтгөх, шинээр байгуулах, сүүний үйлдвэрүүдтэйгээ уялдуулан үхрийн фермерийн аж ахуйг 170 мянган тоо толгой хүртэлх саалийн үнээтэй болгох, өсвөр хонь, үхэр бордох загвар аж ахуй 10-аас доошгүйг шинээр байгуулах аж ахуйн нэгжид урт хугацаатай хөрөнгө оруулалт, санхүүгийн дэмжлэг үзүүлэх
	65.0

	Нийт
	 500 тэрбум


2-т тусгасан зардлын тооцоо.

	Гарах зардлын тооцоо
	Тэрбум.төгрөг

	Бордоо, ургамал хамгаалал
	41.9

	Таримал ургамалын үр үйлдвэрлэл
	32.0

	Үр тарианы агуулах
	25.0

	Уcалгаатай тариалан
	133.0

	Тариалангийн техникийн шинэчлэлд
	245.1

	Хүлэмж /ӨВӨЛ, ЗУН/
	265.5

	Элсэн чихрийн үйлдвэр байгуулах
	30.0

	Хүүхдийн хоол, тэжээлийн үйлдвэр байгуулах
	10.0

	Тариалангийн талбайн ойн зурвас байгуулах
	233

	53 байршилд “агро-ой аж ахуй” байгуулж жимс,жимсгэнэ тариалалтыг нэмэгдүүлэх
	272.6

	Хүнсний алдагдал, хаягдалгүй дэвшилтэт технологийг үйлдвэрлэлдээ нэвтрүүлэх, хоногт 20.0 мянган тонн хуурай сүү боловсруулах, хоногт 15.0 тонн хүнсний давс боловсруулах, 50.0 тонн хүнсний тосны боловсруулах, жилд 24.0 мянган тонн төмс боловсруулах хүчин чадалтай цардуул, элсэн чихрийн үйлдвэрийг шинээр байгуулах аж ахуйн нэгжид санхүүгийн дэмжлэг үзүүлэх тогтолцоог бүрдүүлэх;
	100.0

	Хүнсний боловсруулах үйлдвэрийн хүчин чадлыг бүрэн ашиглах, тоног төхөөрөмжийн шинэчлэл хийх замаар бүтээгдэхүүний амт чанар, сав баглаа боодлыг сайжруулах, нэр төрлийг нэмэгдүүлэн экспортын зориулалтын брэндийг хөгжүүлэх, хатаах, хөлдөөх, нөөшлөх бага, дунд оврын тоног төхөөрөмжийн нийлүүлэлтийг дэмжих, түүхий эд нөөцлөх агуулах, сав, талбайн багтаамжийг нэмэгдүүлэх, үйлдвэрийн үйл ажиллагааг нь тогтвортой явуулахад эргэлтийн хөрөнгөөр дэмжих
	231

	150 мянган толгой гахай, 1500 мэгжтэй гахайн аж ахуй, 1.5 сая өндөглөгч, 2.0 сая толгой махны чиглэлийн тахиатай болтол тахианы аж ахуйг өргөтгөх, шинээр байгуулах, сүүний үйлдвэрүүдтэйгээ уялдуулан үхрийн фермерийн аж ахуйг 170 мянган тоо толгой хүртэлх саалийн үнээтэй болгох, өсвөр хонь, үхэр бордох загвар аж ахуй 10-аас доошгүйг шинээр байгуулах аж ахуйн нэгжид урт хугацаатай хөрөнгө оруулалт, санхүүгийн дэмжлэг үзүүлэх
	100.9

	Нийт
	 1,220 их наяд төгрөг


Хууль тогтоомжийг хэрэгжүүлэхтэй холбогдон гарах нийт зардал 1,720 их наяд төгрөгийг улсын төсвөөс санхүүжүүлэх шаардлагатай байна. Гэхдээ зардлын тооцоонд өөрчлөлт гарах үндэслэлтэй бөгөөд нийт зардлын тооцоо өөрчлөгдөхөөр тусгах нь зүйтэй гэж үзэж байна.

